In memoriam: Amir Ljubovic¢
(1945-2019)
Neusiljeni autoritet

Dana 26. novembra 2019. preminuo je prof. dr. Amir Ljubovié. Profesor
je — neka mi bude dopusteno da ga u nastavku ovog zapisa oslovljavam tako
— roden 1945. godine u Sarajevu, gdje je proSao sve faze svoga formalnog
obrazovanja. Radio je u Orijentalnom institutu u Sarajevu, a kasnije i na
Odsjeku za orijentalistiku (danas Odsjek za orijentalnu filologiju) Filozof-
skog fakulteta u Sarajevu. Tokom svoje nastavne karijere Profesor je biran
u zvanje vanrednog, a potom i redovnog profesora. DrZzao je nastavu na
predmetima Orijentalno-islamska civilizacija, Historija arapskog jezika s
uvodom u semitistiku, Stvaralastvo Bodnjaka na orijentalnim jezicima, Uvod
u orijentalnu filologiju i Uvod u iranistiku na matiénom odsjeku te nastavu
na predmetu Historija filozofije istocnih naroda na Odsjeku za filozofiju.
Takoder je izvodio nastavu na postdiplomskom studiju Fakulteta islamskih
nauka u Sarajevu. Gostujué¢i na Odsjeku za turkologiju Filozofskog fakulteta
Sveucilista u Zagrebu, Profesor je drzao predavanja na predmetu Islamska
civilizacija.

Iz Profesorovog je pera proisteklo pet autorskih knjiga, objavljenih na tri
jezika. Cetiri knjige drugih autora Profesor je priredio i(li) izvrsio redakturu
njihovog teksta. Osim knjiga, Profesor je u domacoj i stranoj periodici obja-
vio desetke nau¢nih i stru¢nih radova, ocjena i prikaza. Tokom angazmana u
Orijentalnom institutu radio je na viSe istraZzivackih projekata i bio saradnik
na izradi nekoliko enciklopedija.

Na Filozofskom fakultetu u Sarajevu Profesor je obavljao duznost pred-
sjednika Vije¢a Odsjeka za orijentalnu filologiju (u viSe navrata), predsjedni-
ka Upravnog odbora, prodekana i dekana Fakulteta. U jednom mandatu bio je
¢lan Upravnog odbora Fakulteta islamskih nauka u Sarajevu.

Prethodno navedene ¢injenice zabiljeZene su, i to mnogo preciznije i pot-
punije, u razli¢itim prigodnim izdanjima (naprimjer, u vise izdanja Spomenice
Filozofskog fakulteta), te tekstovima objavljenim tragom vijesti o Profesoro-
vom odlasku; zbog toga sam, u ovome kratkom slovu, odustao od navodenja
godina (osim kad je rije¢ o godinama njegova rodenja i povlacenja s ovoga
svijeta), razdoblja, bibliografskih podataka... Medutim, znatno vazniji razlog
za odustajanje od faktografskog pristupa Profesorovoj nauc¢no-nastavnoj
i, prije svega, ljudskoj ostavstini jeste Zelja da se izade iz okvira, ponekad

suhoparno ¢injeni¢nog; da se ukaze na ono 3to u pobrajanju faza akademskog
napretka, ili bibliografskih jedinica nauc¢noistrazivackog opusa, nerijetko
ostane nezapisano, a time i, prije ili kasnije, neumitno zaboravljeno, budu¢im
generacijama nepoznato. Kad je o Profesoru rije¢, toga onog, neizre¢enog i
nezabiljeZzenog, ima napretek, ponajvise zbog njegovog karaktera i li¢nosti.

O vrhunskoj vrijednosti Profesorovog naucnoistrazivackog rada u vise je
navrata pisano; o njegovim nesvakidasnjim nastavni¢kim kvalitetima svjedo-
¢e sjecanja njegovih studenata, ali i dokumenti internog karaktera, pohranjeni
na Fakultetu; no, ovdje, prije svega, Zelim istaknuti da je Profesor u na3oj,
regionalnoj i medunarodnoj akademskoj zajednici, kao i medu svojim studen-
tima, bio poznat kao ¢ovjek od reda i metode.

Nema nijednog Profesorovog studenta iz starijih generacija koji se ne
sje¢a njegovih ¢uvenih roze kartica; koncizno ispisanih teza, od kojih je Pro-
fesor polazio i na osnovu njih ispredao uvijek sadrZajna, zanimljiva i kristalno
jasna i poticajna predavanja, a sve to svojim dubokim, ali toplim i prijatnim
glasom (u mladosti je Profesor bio blizu da se okuSa kao spiker na Radiju
Sarajevo, onom, nekadasnjem...), koji je na sluSaoce uvijek ostavljao snazan
dojam.

Profesorove knjige i ¢lanci zoran su primjer sredenosti i metodoloske
uzornosti njegovog pristupa nau¢nom istraZivanju. Pridodaju li se tome
poslovi¢na akribi¢nost, istraZzivacka odgovornost i pouzdanost, pomno osmi-
Sljena i koherentna struktura njegovih spisa (sve Profesorove knjige i radovi
funkcioniraju kao snazne organske cjeline ¢iji su sastavni dijelovi logi¢no
rasporedeni i medusobno povezani), do tancina razvijen sistem logi¢kog
misljenja, dotjeran i prefinjen stil (ali nikad suviSe Kitnjast da bi ugrozio arti-
kulaciju misli i odvratio koncentraciju ¢itaoca od predmeta istraZivanja, ili
pitanja o kome se raspravlja) — posve je jasno zbog ¢ega se Profesor ovih dana
(nazalost, tuznim povodom) spominje kao jedan od najznacajnijih domacih i
regionalnih arabista i istraZivaca bosanskohercegovacke kulturne bastine na
orijentalnim jezicima.

Blagodat Profesorovog urodenog osjecaja za red, te njegove nesvakidas-
nje metodoloske osvijeStenosti, osjetila su i djela drugih autora, kako Kklasic¢-
na tako i djela Profesorovih savremenika. Klasi¢na je djela uredivao, vrsio
redakturu prijevoda s arapskog jezika i dovodio ih u stanje potpune semantic-
ke funkcionalnosti i prohodnosti, a djela svojih savremenika (bilo da je rije¢
o disertacijama ili knjigama), nerijetko mu povjeravana na uvid i procjenu,
znao je preokrenuti, transformirati, podariti im novu strukturu, a time i posve
novu naucnoistrazivacku dimenziju. Na taj je nacin presudno doprinio kvali-
tativnom nivou njihovih izdanja; neka bi, i uprkos nesumnjivoj vrijednosti i
vaznosti, bez Profesorovog kljué¢nog upliva i do danas ostala neupotrebljiva.
Sve navedeno Profesor je uvijek c¢inio takti¢no, obazrivo i s mjerom, ali i

ucenjacki kriti¢no, nespreman da pravi kompromise i podrZi bilo 3ta Sto bi se
kosilo sa standardima kojih se, prije svih, sam pridrZavao.

Red i metodi¢nost bili su Profesorova vodilja i prilikom obavljanja
duZnosti dekana Filozofskog fakulteta. Administracija Fakulteta razdoblje
njegove uprave pamti kao harmoni¢no, rastereceno i mirno, ali i stabilno, efi-
kasno i uspjeSno. U vrijeme kad je Profesor bio na ¢elu Fakulteta, uposlenici
Dekanata nisu bili prinudeni posezati za sedativima; a pogotovo se nije moglo
desiti da redovnim profesorima Fakulteta rjeSenje o odlasku u mirovinu na
njihov radni sto ostavi spremacica, prilikom obilaska profesorskih kabineta.

Nauka i nauc¢na istina bili su Profesorov ideal kome je teZio tokom cijele
svoje akademske Karijere. Profesor se odluéno suprotstavljao svakoj vrsti
ideologiziranja i banaliziranja nauke. Nije gajio nimalo razumijevanja za pse-
udonaucne i mitske naslage na kulturnoj historiji ovoga podneblja, pogotovo
nagomilane tokom posljednjih nekoliko decenija. Takve je naslage argumen-
tirano dekonstruirao i nakon odlaska u mirovinu, sve do posljednjih mjeseci
Zivota, objavljuju¢i u virtuelnom prostoru niz iznimno vrijednih i znac¢ajnih
tekstova o kulturnoj historiji Sarajeva. Bilo bi i viSe nego poZeljno i potreb-
no, ne samo iz pijeteta prema Profesoru nego i radi opéega dobra, te tekstove
objediniti, urediti i objaviti.

Posao kojim se bavio Profesor nije doZivljavao kao priliku i sredstvo za
stjecanje druStvenog ugleda, slave, mo¢i, utjecaja... Razlog tome je, prije
svega, ¢injenica da je on, po svojoj prirodi, bio skroman i samozatajan ¢ovjek.
No, smatram da za takav Profesorov odnos prema bljeStavim trivijalnostima,
kojima teZe oni zalutali u svijet nauke, postoji jo$ jedan povod; naime, teme-
ljem ne precestih, ali uvijek prijatnih i korisnih razgovora koje sam s njim
vodio, drzim da je Profesor vjerovao kako ¢e, kad jednom prode suludo vrije-
me u kojem Zivimo (a ono, prije ili kasnije, mora proci, to je naprosto histo-
rijska zakonitost), kad se okonca praksa ortackog akademizma i klijentelizma,
kad skribomaniju, bezo¢no plagijatorstvo i elementarno, bahato neznanje vise
ne bude moguce smatrati odlikama akademske izvrsnosti, kad se na univer-
zitet ne bude moglo sletjeti direktno s aerodroma, kad... Morat ¢e uslijediti
veliko pospremanje, to jest, proces objektivnog i nepristrasnog vrednovanja
ostavstine svakog ¢lana akademske zajednice. Profesorova ¢e ostavstina, bez
ikakve dvojbe, kroz taj proces proc¢i neokrznuta i neokrnjena, upravo zato
$to nije nastala da bi se njome priskrbile zvuéne nagrade i institucionalna
priznanja, nego kao proizvod suverenog znanja i ¢iste, jedine ispravne Zelje i
poriva — da se ozbiljnim i odgovornim nau¢nim radom doprinese pomjeranju
granica ljudskog saznanja i spoznaje, na korist i dobrobit svakoga ¢ovjeka. Na
toj je ¢injenici, uz sve ostale njegove vrijednosti, izgraden Profesorov zdravi,
neusiljeni autoritet.

Prije i povrh svega, Profesor je bio dostojanstven i plemenit, sposoban da,
bez obzira na sve, u ljudima prepoznaje i vidi isklju¢ivo dobrotu.
Neka mu je veliki rahmet. Lahka mu bila bosanska zemlja.

Namir Karahalilovié¢

